
ભજ જગદમ્બાં ભજ જગદમ્બાં
જગદમ્બાં ભજ મૂઢમતે ।

પ્રાપ્તે કાલે ન હિ ન હિ રક્ષતિ
વિત્તં મિત્રં પુત્રો જાયા॥ ૧॥ ભજ જગદમ્બાં

ભવવાઞ્છાં ત્યજ કુરુ ગુરુસેવાં
વિનયાવનતઃ પ્રતિદિનમપિ ભોઃ ।

ભરતાગ્રજવદ્ભજ પિતૃભક્તિં
તર ભવસાગરમાશુ સુબુદ્ધે॥ ૨॥ ભજ જગદમ્બાં

શમદમસાધનસમ્પદ્યુક્તો
નિત્યાનિત્યવિચારયુતશ્ચ ।

વિષયેષ્વખિલેષ્વાશારહિતો
ભવ મોક્ષેચ્છાભાજનમપિ ભોઃ॥ ૩॥ ભજ જગદમ્બાં

શ્રોત્રિયમેનો૮ન્ધવિહીનં
બહુદૂરીકૃતરાગદ્વેષમ્  ।

બ્રહ્મણિ નિષ્ઠિતહૃદયામ્ભોજં
ભજ ગુરુવર્યં કરુણાસિન્ધુમ્॥ ૪॥ ભજ જગદમ્બાં

આસાદ્યેત્થં ગુરુવરમેનં
પૃચ્છ પ્રશ્નં વિનમન્મૂર્તિઃ   ।

સંસારાબ્ધિં  દુસ્તરમારા-
દ્ગુરુવર્ય કથં પ્રતરેયમિતિ॥ ૫॥ ભજ જગદમ્બાં

ઇતિ શૃઙ્ગેરિ  શ્રીજગદ્ગુરુ શ્રીસચ્ચિદાનન્દશિવાભિનવનૃસિંહ  -
ભારતીસ્વામિભિઃ વિરચિતા શ્રીજગદમ્બાસ્તુતિઃ સમાપ્તા ।

